भारत सरकार
रेल मंत्रालय
राज्‍य सभा
अतारांकित प्रश्‍न सं. 1193
16.08.2013 को दिया जाने वाला उत्‍तर 
चालू रेल परियोजनाएं    
1193.
श्री रामचन्‍द्र खूंटिआ:

क्‍या रेल मंत्री यह बताने की कृपा करेंगे कि:

(क) 
क्‍या यह सच है कि अनेक ऐसी चालू रेल परियोजनाएं हैं, जो पांच वर्ष पहले शुरू की गई थीं परन्‍तु निधि के अभाव में पूरी नहीं की जा सकीं;

(ख)
यदि हां, तो ऐसी परियोजनाओं की कुल संख्‍या क्‍या है, इनमें कितनी धनराशि पहले ही निवेश की जा चुकी है और उन्‍हें पूरा करने के लिए कुल कितनी धनराशि की आवश्‍यकता है;

(ग)
क्‍या इन चालू परियोजनाओं में निवेश की गई कुल धन राशि को अनुपयोज्‍य आस्तियां माना जाएगा; और
(घ)
यदि हां, तो इन परियोजनाओं को पूरा करने और उन्‍हें क्रियाशील बनाने हेतु क्‍या रणनीति है?

उत्‍तर 
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) से (घ) : एक विवरण सभा पटल पर रख दिया गया है।

*****
चालू रेल परियोजनाओं के संबंध में दिनांक 16.08.2013 को राज्‍यसभा में श्री रामचंद्र खुंटिया द्वारा पूछे जाने वाले अतारांकित प्रश्‍न संख्‍या 1193 के भाग (क) से (घ) के उत्‍तर से संबंधित विवरण 
(1) जी हां। 
(2) पिछले पांच वर्षों और चालू वर्ष अर्थात 2008-09 में 217 अदद नई लाइनें, आमान परिवर्तन और दोहरीकरण परियोजनाओं को शुरू किया गया है। इन परियोजनाओं की कुल लागत 1,14,741.96 करोड़ रुपए है और मार्च, 2013 तक कुल 6,512.01 करोड़ रुपए व्‍यय किए गए हैं। 
(3) और (घ) चूंकि परियोजनाओं को पूरा करने के लिए अपेक्षित समय अंतराल अधिक होता है इसलिए अधूरी परियोजनाओं को गैर-निष्‍पादित संपत्ति नहीं कहा जा सकता है। कार्य के एकबार पूरा हो जाने के बाद परिसंपत्तियों को रेल परिचालन के लिए उपयोग किया जाता है। परियोजनाओं को शीघ्रता से पूरा करने के लिए राज्‍य सरकार और अन्‍य लाभार्थियों द्वारा वित्‍तपोषण, विशेष प्रयोजन योजना आधार पर रेल विकास निगम लि. के माध्‍यम से परियोजनाओं का निष्‍पादन आदि द्वारा अतिरिक्‍त संसाधन जुटाने के लिए कई कदम उठाए गए हैं। इसके अतिरिक्‍त, भूमि अधिग्रहण, सुरक्षा मुद्दों और पर्यावरण संबंधी क्‍लीयरेंस आदि के कारण होने वाली देरी को कम करने के लिए समय-समय पर विभिन्‍न स्‍तरों पर राज्‍य अधिकारियों के साथ बैठकें आयोजित की जाती है। फील्‍ड इकाइयों को और शक्तियां प्रदान की गई है और ठेका प्रबंधन में कुशलता लाने के लिए ठेका शर्तों को आशोधित किया गया है। निवेश के लाभों को प्राप्‍त करने के लिए परियोजना निष्‍पादन भी चरणों में किया जाता है।   
*****
